
AGGORNAMENT TAL-LEGJUN TA’ MARIJA

Kif jghid il-qawl Malti, “min ma jbiddilx, igammel”. Dan japplika kemm ghalina bhala
individwi u kemm bhala organizzazzjoni, u ghaldagstant anki ghalina bhala Knisja. Ghalhekk
huwa f’wagqtu l-kliem tal-Apokalissi meta jghidilna: “Ara, sa ngedded kollox”. L-Ispirtu ta’
Alla li ahna kontinwament insejhulu biex igedded il-wic¢¢ tal-art huwa l-mutur ta’ dan it-
tigdid u l-aggornament fil-hajja taghna bhala Knisja.

Imma huwa fatt li hemm hafna li jibzghu mit-tigdid u jippreferu jibqghu marbuta mal-
imghoddi. In-nostalgija tal-passat taf taljenana minn dak li gqed jigri llum. Biex jevita r-riskju
li jgib mieghu t-tigdid, hemm min jaghzel li jibga’ kkatmat mat-tradizzjoni u ma jintebahx li
aktar ma jghaddi z-zmien ged isir anqas relevanti ghaz-zminijiet. Din l-attitudni qed twassal
lil xi whud biex jaghmlu rezistenza ghat-tigdid fil-pastorali fil-Knisja. Aktar ma ser indumu
nkaxkru riglejna biex naghmlu dan l-aggornament fil-Knisja, aktar ser inkomplu nitilfu 1-
opportunita biex noholqu pont mad-dinja tal-lum.

Ftit gimghat ilu 1-Papa Frangisku tana 1-Ezortazzjoni Appostolika dwar “Il-Ferh tal-Imhabba”
fil-hajja taz-zwieg u l-familja. Dan id-dokument jipproponi lill-Knisja tiehu atteggjamenti
“godda” quddiem diversi fenomeni “godda” li ged jinbtu fil-kamp tal-hajja affettiva, taz-
zwieg u l-familja. Qari mghaggel ta’ din 1-Ezortazzjoni jista’ jwassalna biex nidfnu I-vizjoni
mgedda li ged jipproponilna 1-Papa biex nevangelizzaw lill-familja fir-realta li tinsab fiha
llum. Permezz ta’ dan id-dokument, il-Papa jurina b’liema gentilezza, hlewwa u reverenza
ghandna nittrattaw il-kuxjenza tal-bniedem. Billi naf li intom il-Legjunarji twettqu hidma
siewja fost il-familji u mal-familji, filwaqt li nheggigkom biex tkomplu b’dan “ix-xoghol”
legjunarju, minn qalbi nappellalkom biex tistudjaw din 1-Ezortazzjoni li hija 1-magna carta
tal-pastorali familjari. Nissuggerilkom li fil-Kungressi, is-seminars u l-irtiri li jkollkom fil-
futur qgarib bhala Legjunarji tirriflettu fuq dan it-taghlim. Huwa taghlim li filwaqt li
jikkonfermakom fil-veritajiet li dejjem tghallimna dwar iz-zwieg u l-familja, jifthilkom
“toroq” godda ta’ hidma legjunarja.

Imma dan it-tigdid u l-aggornament nixtieq narahom ukoll fil-Legjun ta’ Marija. Meta aktar
’il fuq ghidt li min ma jbiddilx, igammel, dan japplika wkoll ghal-Legjun. Bhal kull realta
hajja, il-Legjun ghandu fih certa dinamika li zzommu haj, u jekk naghlquh wisq fi skemi jew
regoli fissi, nistghu mmewtuh u nwassluh biex jitlef ir-relevanza tieghu ghall-Knisja u ghas-
socjeta. Kif jghid il-qawl, xemx li ma ssahhanx, ahjar il-bard minnha!

Filwaqt li nesprimi l-gratitudni tieghi lejn dak kollu li ghamlu u qed jaghmlu 1-Legjunarji fid-
Djocesi, nixtieq nara fil-Legjun dik il-freskezza u 1-kuragg fil-vizjoni pastorali li wrew il-
Legjunarji fl-imghoddi. Bhal dakinhar, illum ukoll nistenna li 1-Legjun ma jogghodx lura
milli jiehu dawk l-inizjattivi godda biex jindirizzaw gaghdiet godda. L-ispirtu li fl-imghoddi
mhux imbieghed mexxa lil-Legjunarji biex ikunu innovattivi fil-proposti pastorali ghandu
jkun l-istess spirtu li janima l-Legjunarji llum. Ma ghandkomx tittolleraw li r-rapporti
annwali li 1-preesidia jagraw fil-lagghat tal-Curie jkunu kwazi kopja ta’ xulxin tant li meta
tagra wiehed, tkun qgisek grajthom kollha; ghall-kuntrarju, dawn ir-rapporti ghandhom iservu
ta’ stimolu biex Legjunarji ohra jitheggu ghall-appostolat. Ma nistghux nibgghu nirriciklaw



“ix-xoghol” moghti lill-membri u nirrendu l-laggha ta’ kull gimgha bhala esperjenza
sterjotipata. Huwa urgenti li nagraw is-sinjali taz-Zzmien. Ghalhekk inheggigkom biex tkunu
strument ta’ bidla fil-Legjun. Ghozzu 1-Handbook tal-Legjun li huwa ghodda tajba ppruvata
biz-zmien; imma thallux l-ittra toqtol l-ispirtu li hemm f’dan il-Manwal. Jekk ma nadattawx
ruhna ghaz-zmien u ghall-istess tigdid li tixtieq minna 1-Knisja, inkunu nipperikulaw li ma
ghadx jghaddu hafna snin u nisimghu t-tokki tal-agunija tal-Legjun. Qed nghid dan ghax
sincerament jien nixtieq li 1-Legjun ikollu futur fid-Djocesi, propju ghax nemmen li huwa
Ghagda valida hafna ghall-formazzjoni tal-membri u ghall-appostolat.

Nitlob fugkom I-Ispirtu ta’ Alla biex jghinkom halli 1-konsagrazzjoni personali li dalwaqt
sejrin taghmlu lill-Madonna twassalkom biex tikkonsagraw ir-realtajiet tad-dinja lil Alla.
Hekk bhala Legjunarji tkunu taghtu sehemkom biex ikun hawn “art gdida u smewwiet
godda”.



